
Erica Bjerk, fødd 
Poulsen, ættað av Eiði, 
búðsitandi í Oslo, and­
aðist í heiminun fríggj­
adagin, 13. desembur, 81 
ára gomul.

Otto Svalbard, ættaður 
úr Trongisvági, bú­
sitandi í Ulsteinsvik í 
Norra, andaðist hósdag­
in 12. desembur, 70 ára 
gamal.
 
Edvin Bernhardson, 
ættaður úr Miðvági, bú­
sitandi í Havn, andaðist 
mikudagin 11. desembur, 
81 ára gamal.

Brynjálvur Nattestad, 
úr Miðvági andaðist á 
Sýnuni hósdagin 12. des­
embur, 91 ára gamal.

Eli Simonsen, ættaður 
av Skarvanesi, búsitandi 
í Havn, andaðist á Herlev 
Sjúkrahúsi týsdagin 10. 
desembur, 80 ára gamal. 
Jarðarferðin verður lýst 
seinni.
 
Randi Eileen Hartmann 
Kilgour, Tvøroyri, 
andaðist á Suðuroyar 
Sjúkrahúsi mikudagin 11. 
desember, 76 ára gomul.

Ásbjørg Simonsen, 
Viðareiði, andaðist á 
Klaksvíkar Sjúkrahúsi 
mánadagin 9. desember, 
81 ára gomul.

Hans Jakobsen, Skáli, 
ættaður úr Hvalvík, 
andaðist í heiminum 10. 
desembur, 87 ára gamal. 
Jarðarferðin verður lýst 
seinni.
 
Ruth Jørgensen, fødd 
Haraldsen, í Sørvági, 
ættað úr Sandavági 
andaðist mánadagin 9. 
desember, 79 ára gomul.

Fredal Egholm, 
Sandavágur, andaðist 
á Sýnini í Miðvági, 
mánadagin 9. desember, 
93 ára gamal.

Tollakkur Eliesar 
Leivurson Clementsen, 
vanliga nevndur Tollak, 
Skopun, andaðist 6. 
desember 78 ára gamal.

Elisabeth Patursson, 
Kirkjubø, ættað av 
Strondum, andaðist 
á Sambýlinum Oman 
Mattalág leygadagin 7. 
desembur, 97 ára gomul.

ANDLÁT

LØGMAÐUR BOÐIÐ BORIS JOHNSON TIL FØROYA
Í sambandi við, at løgmaður ynksti Boris Johnson tillukku við valsigrinum beyð hann honum til Føroya 
á vitjan. Í brævinum til bretska forsætisráðharran, takkar løgmaður somuleiðis fyri fundin, sum báðir 
stjórnarleiðararnir høvdu í Downing Street fyrst í november. Næsta ár verða tað 75 ár síðan, at seinni 
heimsbardagi og bretska hersetingin av Føroyum endaði. Í tí sambandi verður hátíðarhald í Føroyum, 
og løgmaður sigur í heilsanini til Boris Johnson, at hann er fegin fyri, formliga, at bjóða honum, og 
øðrum umboðum fyri bretsku stjórnina, til Føroya til hátíðarhaldið.

Frá 1993 til 1996 var Magni 
formaður í Ferðaráði Føroya. 
Tá vórðu mál sett at menna 
ferðavinnuna til eina veruliga 
vinnu í Føroyum.

Hesum arbeiði gjørdist 
hann uppaftur virknari partur 
av í 1995, tá boð vóru eftir hon­
um at gerast stjóri í føroyska 
flogfelagnum, Atlantic Air­
ways.

Longu fyrsta árið fekk fel­
agið sítt fyrsta avlop, og næstu 
árini varð felagið støðugt 
ment við fleiri flogførum og 
ferðamálum. 

So væl lá fyri hjá Atlantic 
Airways undir hansara leiðslu, 
at danska felagið, Mærsk Air, 
gavst við Føroya-flúgvingini í 
2004. Í dag kappast felagið við 
SAS á Danmarkar-leiðini.

Atlantic Airways hevði frá 
byrjanini í 1988 flogfar av slag­
num British Aerospace, og í 
2008 átti ella leigaði felagið 
seks flogfør av hesum slag­
num. 

Í 2012 var stundin komin 
at skifta flotan út, og tá komu 
Airbus-flogførini. Stór var løt­
an, tá væl mannað lið við før­
oyingum fór til Hamburg eftir 
fyrsta Airbussinum.

Við nýggju flogførunum 
varð tátturin tikin upp at 
flúgva beinleiðis til býir sunn­
anfyri, eitt nú Barcelona. Tær 
farleiðirnar eru framvegis væl 
umtóktar.

Magni Arge var í mong ár 
nevndarlimur í Føroya Arb­
eiðsgevarafelag, og í tí gern­
inginum tók hann sær eitt nú 
av at vísa Bill Clinton og Al 
Gore runt í Føroyum.

Magni var stjóri í Atlantic 
Airways til november 2013, 
og í juni 2015 stillaði hann 
upp á fólkatingsvalinum fyri 
Tjóðveldi og fekk næstflestar 
atkvøður eftir formannin, 
Høgna Hoydal.

Tá Høgni Hoydal fór í 
landsstýrið, tók Magni við 
fólkatingssessinum, og á løg­

tingsvalinum 1. september 
sama ár gjørdist hann eisini 
løgtingsmaður.

Á fólkatingi var Magni al­
virkin og steig út á altjóða 
pallin at verja katalansku pol­
itikararnar, sum vórðu settir 
fastir ella máttu flýggja eftir 
fólkaatkvøðuna í Katalonia í 
oktober 2017.

Allastaðni vísti hann á, at 
sjálvsavgerðarrætturin hjá 
statsleysum tjóðum má verj­
ast.

Væl mannað fjølmiðlalið 
var til staðar, tá útlagni kata­
lanski leiðarin, Carles Puig­
demont, kom á vitjan í fólka­
tinginum eftir innbjóðing frá 
føroyska fólkatingsmanni­
num.

Magni fekk eitt gott fólk­
atingsval í summar, tó at 
flokkurin ikki rakk inn um 
gáttina, og á løgtingsvalinum 
varð hann helst revsaður fyri 
at hava tikið fólkatingið fram 
um løgtingið. 

Í dag er Magni Arge nevnd­
arlimur í fleiri feløgum, sum 
fáast við vinnumenning. 
Hann er upprunaliga student­
ur úr Hoydølum og las sam­
felagsfrøði og journalistikk í 
Aarhus. 

Setningurin, hann oftast 
hoyrist siga, er, at í Føroyum 
skulu vit gera tað ómøguliga 
møguligt.

Magni Arge seksti

Tað vakti ans, tá Magni Arge bjóðaði katalonska forsetanum 
og loysingarleiðaranum Carles Puigdmond á vitjan á 
Christiansborg. Tað hóvaði donsku politikarum illa

Tá Bill Clinton vitjaði í Føroyum, var tað Magni Arge, sum 
vísti honum runt – eitt nú tá hann spáki gjøgnum miðbýin í 
Havn og heilsaði upp á fólk

Í gjár fylti Magni 
Arge 60 ár. Magni 
er sonur Niels 
Juel Arge, út­
varpsstjóra frá 
1960 til 1990, 
og Petru Arge, f. 
Gregersen. Hann 
varð føddur í 
Havn 15. desem­
ber í 1959

Magni Arge hevur verið virkin 
í føroyskum samfelagslívi síð­
an á ungum árum. Longu sum 
14 ára gamal var hann íðin fyr­
iskipari í Skansastovu, sum 
m.a. skipaði fyri konsertum í 
høllini á Hálsi.

Fyrst í nítiárunum var 
hann stjóri í fyritøkuni, T-Mac, 
sum seldi Apple-teldur og Can­
on-útgerð.

Sum 19 ára gamal tók upp 

táttin eftir pápan og bróðirin, 
Jógvan, at siga frá fótbólti og 
øðrum ítrótti í útvarpinum. 
Ferðmiklar og spennandi vóru 
hansara frásagnir til 1996.

Magni Arge á Fólkatingsins 
røðarapalli


